
«Бәйтерек» ұлттық басқарушы холдингі» 
акционерлік қоғамының 2019 жылғы жылдық қаржылық (шоғырландырылған және жеке) есептілігін, таза табысын бөлу, қарапайым акциялар бойынша дивидендтер төлеу  тәртібін және бір қарапайым акцияға шаққандағы дивиденд 
мөлшерін бекіту туралы


«Акционерлік қоғамдар туралы» 2003 жылғы 13 мамырдағы Қазақстан Республикасының Заңы 23-бабының 1-тармағына, 36-бабының 1-тармағының 7), 8) тармақшаларына, 76-бабының 3, 4-тармақтарына, «Акциялардың мемлекеттік пакеттеріне дивидендтер мен ұйымдардағы мемлекеттік қатысу үлестеріне кірістер туралы» Қазақстан Республикасы Үкіметінің 2020 жылғы 27 наурыздағы № 142 қаулысына, «Ұлттық басқарушы холдингтердің, ұлттық холдингтердің, ұлттық компаниялардың және олардың еншілес, тәуелді және олармен үлестес болып табылатын өзге де заңды тұлғалардың активтерін бәсекелес ортаға беруден Қазақстан Республикасының Ұлттық қорына түсетін түсімдердің қағидаларын бекіту туралы» Қазақстан Республикасы Үкіметінің 2018 жылғы 4 маусымдағы № 323 қаулысына, «Бәйтерек» ұлттық басқарушы холдингі» акционерлік қоғамы Жарғысының 49-тармағының 9) және 10) тармақшаларына сәйкес БҰЙЫРАМЫН:
1. Мыналар:
1) Қазақстан Республикасы, Z05Т3Е2, Нұр-Сұлтан қаласы, Есіл ауданы, Мәңгілік Ел даңғылы, 55 А ғимарат мекенжайы бойынша орналасқан, БСН 130540020197, Нұр-Сұлтан қаласы, «Қазақстанның Халық Банкі» АҚ-дағы IBAN KZ486010111000177563, БСК HSBKKZKX, «Бәйтерек» ұлттық басқарушы холдингі» акционерлік қоғамының (бұдан әрі – Қоғам) 2019 жылға арналған жылдық қаржылық есептілігі (шоғырландырылған және жеке);
2) Қоғамның 2019 жылғы қызметінің нәтижесінде алынған 51 510 068 000 (елу бір миллиард бес жүз он миллион алпыс сегіз мың) теңге мөлшеріндегі таза табысын төмендегідей бөлу тәртібі:
таза табыстың 19,41%-ын құрайтын 10 000 000 000 (он миллиард) теңге мөлшеріндегі сома Қоғамның мемлекеттік акциялар пакетіне дивидендтер төлеуге жіберілсін; 
1 198 660 400 (бір миллиард жүз тоқсан сегіз миллион алты жүз алпыс мың төрт жүз) теңге мөлшеріндегі сома «Бәйтерек» ұлттық басқарушы холдингі» АҚ мен оның еншілес компанияларының республикалық бюджет қаражатын және квазимемлекеттік сектор активтерін пайдалану тиімділігін бағалаудың мемлекеттік аудитінің қорытындылары туралы» Республикалық бюджеттің атқарылуын бақылау жөніндегі есеп комитетінің 2020 жылғы          19 наурыздағы № 2-3-Н нұсқамасына (бұдан әрі – Есеп комитетінің нұсқамасы) сәйкес қолма-қол ақшасыз нысанда аудару жолымен Қоғамның Жалғыз акционеріне қосымша дивидендтер төлеуге жіберілсін;
535 040 (бес жүз отыз бес мың қырық) теңге мөлшеріндегі сома Қоғамның активтерін бәсекелес ортаға беруден түскен Қазақстан Республикасының Ұлттық қорына жіберілетін қаражат ретінде бекітілсін;   
40 310 872 560 (қырық миллиард үш жүз он миллион сегіз жүз жетпіс екі мың бес жүз алпыс) теңге мөлшеріндегі сома Қоғамның иелік етуіне қалдырылсын;
3) 10 (он) теңге 93 (тоқсан үш) тиын – бір қарапайым акцияға шаққандағы дивиденд мөлшері (Есеп комитетінің нұсқамасына сәйкес төленетін қосымша дивидендтер есепке алынған) бекітілсін.
2. Қоғам осы бұйрық күшіне енген сәттен бастап 10 (он) күн ішінде дивидендтерді қолма-қол ақшасыз нысанда төлеуді жүзеге асырсын.
3. Қоғам Басқармасының төрағасы 2019 жылдың 31 желтоқсанында аяқталған жылғы Қоғамның жылдық қаржылық есептілігін және 2019 жылдың қорытындысы бойынша Қоғамның қарапайым акциялары бойынша дивидендтердің есептелуі және төленуі туралы ақпаратты бұқаралық ақпарат құралдарында және қаржылық есептілік депозитарийінің интернет-ресурсында Қазақстан Республикасының заңнамасында белгіленген тәртіппен және мерзімде жариялауды қамтамасыз етсін.
4. Осы бұйрықтың орындалуын бақылау жетекшілік ететін Қазақстан Республикасының Индустрия және инфрақұрылымдық даму вице-министріне жүктелсін.
5. Осы бұйрық Қоғамның Жалғыз акционерінің шешімі болып табылады, қол қойылған күнінен бастап күшіне енеді және таратылуға жатады.


Қазақстан Республикасының 
Индустрия және 
инфрақұрылымдық 
даму министрі                                                                  Б. Атамқұлов

